
Siunnersuut uunga: Tuniniaanissamik nittarsaassisarneq aamma
nalunaaqutsersuisarneq pillugu Inatsisartut inatsisaat nr. xx, xx 2015-imeersoq
(tuniniaanissamik nittarsaassisarnermut inatsit).

(Inuussutissarsiornermut, Suliffeqarnermut, Niuernermut Nunanullu Allanut
Naalakkersuisoq)

Saqqummiussissut
(Inuussutissarsiornermut, Suliffeqarnermut, Niuernermut Nunanullu Allanut
Naalakkersuisoq)

Siullermeerinninneq
Naalakkersuisut sinnerlugit matumuuna tuniniaanissamik nittarsaassisarneq aamma
nalunaaqutsersuisarneq pillugu Inatsisartut inatsisissaannut siunnersuut sagqqummiutissavara.

Atuisartunut pisisartunullu siunnersuisartoqatigiit, tuniniaasarneq, nalunaaqutsersuisarneq,
akit aamma atuisartunut pisisartunullu maalaaruteqartarfittut ataatsimiititaliat pillugit
Inatsisartut inatsisaat atuuttoq ulloq 13. november 1986 atuutilerpoq. Tamatuma kingorna
inatsimmut allannguutaasartuni ataasiinnaq tuniniaanissamik nittarsaassinermut tunngatillugu
aalajangersakkanut tunngassuteqarpoq, 2001-imi meqqinik, allagartanik assigisaannilluunniit
pisinissaq sioqqullugu atugassiissuteqarnikkut akikillisaasarnissamik imaluunniit allatut
sullissinissamik inerteqquteqarneq atuutsinneqalerluni. Tuniniaanissamik
nittarsaassisarnermut tunngatillugu aalajangersakkat atuuttut taamaalillutik 1986-imi inatsisip
atuutsinneqalerneraneersuuneerupput.

Tamatuma malitsigisaanik inatsit atuuttoq, inatsisip atuutsinneqalerneraniilli inuiaqatigiinni
ineriartornermut naleqqiullugu isigissagaanni ullutsinnut naleqqukkunnaarpogq.
Taamaattumik siunnersuummi atuisartut pisisartullu illersorneqarnerat suliassaqarfinni
arlalinni annertusineqarpoq, ilanngullugu atortunut elektroniskiusunut siusinnerusukkut
maleruagassiivigineqarsimanngitsunut tunngatillugu.

Taamatuttaaq neqeroorutitsialaat sapinngisamik amerlanerpaanit paasineqarsinnaanissaasa
atorneqarsinnaanissaasalu qulakkeerneqarnissaa siunertaralugu, inini tamanit
orninneqartartuni allaganngorlugu ussassaarinerup, allagartalersuinerup aamma
tuniniaanissamik nittarsaassinerup sapinngisaq tamaat kalaallisut pisarnissaa pillugu
siunnersuut aalajangersakkanik imaqarpoq. Kisiannili inuussutissarsiortut aningaasartuutaasa
annertusitinneqarnissaat siunnersuummi siunertarineqanngilaq, tamanna atuisartunut
pisisartunullu akigititat qaffakkiartornerannik malitseqarsinnaammat.

Inatsisissatut siunnersuummi aamma atuisartunut pisisartunullu suliassaqarfimmi
oqgartussaasut suliarinnittarnerat pisariinnerulissasoq aamma siunnersuutigineqarpoq. Kalaallit
Nunaanni Atuisartunut Pisisartunullu Siunnersuisooqatigiit Namminersorlutik Oqartussat

ataanni siunnersuisoqatigiittut akileraarutinit aningaasalersugaasutut
atorunnaarsinneqassapput. Atuisartunut Pisisartunullu siunnersuisoqatigiit allattoqarfiat
Atuisoq, maannakkut nakkutilliinermik aamma atuisartunut pisisartunullu paasissutissanik
suliagarnermi sulissanik isumaginnittuusoq Atuisartoqarnermut Unammilleqatigiinnermullu
Aqutsisoqarfiup ataani ingerlateqqinneqassaaq. Taamaalilluni nakkutilliinermik,
ilitsersuisarnermik atuisartunullu paasissutisiisarnermut atuisartunut pisisartunullu
ogartussaasup iluani isumalluutinik atuiunnaarnissaq siunnersuummi qulakkeerneqassaagq,
ilanngullugu Aqutsisoqarfiup najukkami atuisartut pisisartullu naapissinnaalerlugit
siunnersorsinnaalerneranni sinerissami paasissutissiisarnerup qulakkeerneqarnissaa.

Najukkani atuisartunut pisisartunullu ataatsimiititaliat attatiinnarusunneqarnersut kommuninut
nammineq kajumissutsimik aalajangerneqarsinnaalersinneqarpoq. Kommunit najukkami
atuisartunut pisisartunullu ataatsimiititaliamik attassiinnarnissaq kissaatigippassuk, taakkua
suli Atuisartoqarnermut Unammilleqatigiinnermullu Aqutsisoqarfimmi qitiusumik
oqgartussaasunit suli siunnersorneqarsinnaallutik isumassarsiorfigisinnaallugulu.

Naammagittaalliuutinik suliarinnittarneq Ataatsimiititaliap, atuisartunut pisisartunullu
maalaaruteqartarfittut ataatsimiititaliamut Atuisartunut Pisisartunullu Maalaaruteqartarfittut
taarsiullugu atuutilersussap sukkanerusumik aalajangiisinnaalersinneqarnerani
sunniuteqarluarnerulersinneqassaagq.

Naalakkersuisut tungaanniit isumaqarpugut siunnersuut manna atuisartunut pisisartunullu
annertuunik pitsaanerulersitsinissamik kiisalu suliassanik suliarinnittarnerup

sunniuteqarluarnerulerlunilu sukkanerulernissaanik qulakkeerisoq.

Taamatut oqaaseqarlunga siunnersuut Inatsisartuni suliarineqartussanngortippara.




